
	శా.	
భూవిఖ్యాతముగా సుఖాగ్నిముఖి సంపూర్ణోదయా కోకిలా

దేవీగర్భసుధార్ణవామృతసముద్రీ నిద్ర వొమ్మంచు హే

లావైధూతలసౌధవీథి నల జోలల్పాడి యాడింతు రా

లావణ్యాంబునిధుల్ వధూమణులు తొట్లంబెట్టి రాజాత్మజన్.



	 







	గీ.	
కోకిలామెత యనిపించు కుచము లించు, కోకిలాదేవి మధుమత్తకోకిలామ

లాస ద్రుపదవధూటీలలామ యొక్క, నాఁటఁ బెంచుకుమారులఁ బూటంచు చూవె.



	 







	క.	
వ్రాయం జదువన్ గేయ మ, జేయతఁ జేయంగ సాము చేయన్ ఖండా

వ్రేయన్  హయ మెక్క నుపా, ధ్యాయులకడ బాల్యముననె ద్రౌపది నేర్చెన్.



	 







	ఉ.	
వేయఁ గఠోరమార్గణము లివ్వలికవ్వలి కద్రదూయఁగా

వ్రేయు ధరాస్థలిన్ సబిళి వెంటనె గాంగఝరంబులేనఁగాఁ

జేయును నుగ్గునూఁచములు చెట్టును జట్టును గొట్టి బిట్టుగా

నాయనలాయనప్రభవుఁ డాయన యౌవనగర్వసంపదన్.



	 







	క.	
అచ్చిన్నిచెలువ దాఁగన, మ్రుచ్చిళ్ళును నాల్గుకంబములయాటలు మే

ల్ముచ్చులును గచ్చకాయలు, నచ్చనగం డ్లాడు సరివయస్యలతోడన్.



	 







	గీ.	
మూఁగుదేంట్లన ముంగురుల్ ముడికిఁ గూడ, రేగుబండ్లన ఱొమ్మున రేగునట్టి

లేఁగుచము లాఁడుపోఁడిమితోఁ గుమారి, గోఁగుఁగామవిధంబునఁ గొంతయెందె.



	 







	ఉ.	
చొక్కపుఁగట్టు గట్టి పిరిచుట్టుగఁ బుట్టముఁ జుట్టి చూడి తా

గ్రక్కునఁ బైఁట వైచుఁ బ్రబగన్గొన ముంగిటి కేఁగి దాచ చా

టక్కడఁ గొను నాత్మపతి యర్జునుఁ డౌననఁబోయి శీర్షముం

జక్కగ వాంచు నిందుముఖి శైశవయౌవనసంధి సంధిలన్.



	 







	ఉ.	
చొక్కపుమల్లెమొగ్గులయి చూపఱకున్ బదరీఫలంబులై

చెక్కని పోకలై విరులచెండ్లయి నిద్దపునిమ్మపండులై

చక్కని బొంగరమ్ములయి జక్కవలై యపరంజిబిందెలై

ముక్కులు నిక్కి పిక్కటిలె ముద్దియకుం జనుగబ్బిగుబ్బలున్.



	 







	క.	
జిగిలో బిగి మొగమునకున్, బిగిలోబిగి చన్నుఁగవకుఁ బేదఱికములోఁ

దగుపేదఱికము నడుమున, కిగురుంబోడికి పవయోమహిమ వహి కెక్కెన్.



	 







	ఉ.	
కన్నులు విప్పులై నగుమొగంబునకుం దగువన్నె దెచ్చె నున్

నున్నులు గొప్పలై యురము చక్కికి వన్నియ దెచ్చెఁ బెన్నరుల్

వన్నయ దెచ్చె సోగలయి వాటపువెన్నునకుం గటీతటం

బున్నతి గాంచి కౌనున కహో యన వన్నియ దెచ్చె నిచ్చలున్.

		 ఈ పేజీలో చివరి మార్పు 25 ఫిబ్రవరి 2022న 05:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

